
GOUVÈNÈ CUOMO ANONSE GLOBALFOUNDRIES POU BATI NOUVO YON NOUVO SANT DEVLOPMAN 

TEKNOLOJI NAN FAB 8 CAMPUS 

Yo pral bati yon sant pou prèske $2 milyon dola epi y ap ranfòse endistri semi-kondiktè R&D ak 

endistri manifakti nan Eta New York, epitou y ap kreye 1.000 nouvo djòb nan Capital Region ak 

omwen 500 djòb nan Sant Devlopman Teknoloji a. 

 

Jodi a, Gouvènè Andrew M. Cuomo te anonse GLOBALFOUNDRIES, yon premye sant global nan endistri 

manifakti semi-kondiktè, y ap pral bati yon nouvo sant rechèch ak devlopman pou anpil milya dola nan 

Fab 8 Campus li ki nan Konte Saratoga. Yo prevwa Sant Devlopman Teknoloji a (TDC) ap pèmèt vin 

genyen omwen 500 nouvo djòb ki peye byen nan TDC, ak 500 lòt djòb nan GF Fab ak nan bilding 

administrasyon yo. 

 

Gouvènè Cuomo di konsa, “Agrandisman enpòtan sa a montre envestisman nou te fè nan rechèch nano-

teknoloji nan Eta New York ap bay rannman nou te vle a— kreyasyon anpil djòb ki peye byen ak 

kreyasyon kwasans ekonomik ki enpòtan pou rebati eta nou an. New York te vin sant monn lan pou 

rechèch avanse nan semi-kondiktè epi kounye a, Sant Devlopman Teknoloji a pral ede asire inovasyon yo 

devlope nan New York, nan tèt ansanm avèk enstitisyon rechèch nou yo, fèt nan New York.”  

 

TDC reprezante yon envestisman siplemantè pou apeprè $2 milya dola. L ap gen ladan 90.000 pye kare 

espas sal pwòp fleksib kote y ap mete yon varyete zòn pou devlopman semi-kondiktè ak zòn manifakti 

pou sipòte tranzisyon nouvo nwayo teknoloji yo. Yo planifye konstwiksyon TDC a pou kòmanse byen 

bonè nan ane 2013 avèk finisman an ki prevwa pou fen ane 2014.  

 

Direktè Jeneral GLOBALFOUNDRIES, Ajit Manocha, di konsa, “Pandan endistri a ap chanje pou kite epòk 

PC pou yon mache ki konsantre sou aparèy mobil, nou te wè anpil enterè ki fò nan kliyan yo pou ale nan 

nwayo avanse sou yon pwogram akselere. Pou ede fasilite migrasyon sa a, n ap fè envestisman enpòtan 

nan ranfòsman avansman teknolojik nou, tankou pou ogmante mendèv nou ak ajoute nouvo mwayen 

pou fè Fab 8 vin sant operasyon teknoloji global nou. Sipò kontinye Eta New York nan endistri semi-

kondiktè a te kreye yon ekosistèm kolaborasyon ki fò, epitou li te ede jwenn wout pou envestisman 

siplemantè sa a. Nouvo TDC a ap ede nou fè koneksyon ant laboratwa a ak Fab lè li pran rechèch ki fèt 

avèk patnè yo ak lè li devlope teknoloji yo answit pou fè yo pare pou manifakti volim nan.” 

Menmsi pa gen avantaj yo te bay nan Eta a, kalite dirijan Gouvènè Cuomo nan kreye anviwònman 

kolaborasyon ki nesesè pou devlope endistri sa a se te kle pou pwojè sa a vanse. Ane pase, Gouvènè 

Cuomo te anonse pwojè Global 450 Consortium. Senk (5) konpayi entènasyonal prensipal, ansanm ak 

IBM, Intel, Samsung, TSMC ak  GLOBALFOUNDRIES, envesti $4,4 milya dola pou kreye pwochen 

jenerasyon teknoloji pis òdinatè nan Eta New York. Envestisman istorik sa a reprezante yon nivo ki pa t 

jan genyen anvan nan envestisman prive nan sektè nano-teknoloji a nan New York, epitou l ap kreye ak 

konsève apeprè 6.900 djòb. Answit, Eta New York ap kontinye sipòte sant R&D yo nan eta a, tankou 

College of Nanoscale Science and Engineering—ki te enpòtan nan devlope premye faz travay la kote TDC 

ap bati a. 

 

Vis-Prezidan ak Direktè Jeneral CNSE, Dr. Alain Kaloyeros, di konsa, “Anons jodi a bay plis temwayaj nan 

siksè entènasyonal pwojè devlopman ekonomik Gouvènè Andrew M. Cuomo ki  baze sou inovasyon, k 

ap fè Nouvo New York la vin sant global toutbon pou endistri nano-teknoloji 21yèm syèk la. Agrandisman 

teknoloji avanse ak kapasite manifakti GLOBALFOUNDRIES, ki sipòte avèk nouvo envestisman ak 

pozisyon nouvo rechèch ki baze sou teknoloji avanse ak kreyasyon djòb nan College of Nanoscale 

Science and Engineering, ap bay opòtinite enteresan pou sitwayen yo ak biznis ki nan eta New York, 

dapre estrateji “New York Open for Business” (New York Louvri pou Biznis) Gouvènè a, epi l ap kontinye 

louvri chemen pou kwasans ekonomik ak pwosperite alontèm ki jwenn sipò nan inovasyon pis òdinatè.” 

